
దశకుమారచరిత్రము








     జని వామదేవుఁ డనియెడు

     మునివరునిం గని మనః ప్రమోదం బెసఁగన్.55

వ. తదీయాశ్రమంబునఁ గొండొకకాలంబు నిలిచి నిజమనో

     రథం బమ్మహామునివలన సఫలంబు గావించుకొనం దలంచి

     మంత్రివరులు నియోగింప విభుండు వినయావనతశిరస్కుం

     డై యతని కిట్లనియె.
56

చ. తప మొనరించి మాళవుఁడు దైవబలంబున నన్ను నోర్చి రా

     జ్యపదవిఁ దాను గైకొనియె నట్లన యేనును బూని చాలను

     గ్రపుఁ దప మాచరించి రిపుగర్వ మడంపఁ దలంచి నేను నీ

     కృపఁ బడయంగ వచ్చితి నకిల్బిషమానస! తాపసోత్తమా!
57

వ. అనినఁ గాలజ్ఞాని యగుటం జేసి భావిఫలం బెఱింగింపందలం

     చి వామదేవుం డిట్లనియె.
58

క. ఆయాసంబుగఁ దపములు

     సేయంగా నేల శత్రుజిద్బాహుఁడు దీ

     ర్ఘాయుష్మంతుఁడు పుట్టెడు

     ధీయుతుఁ డగు సుతుఁడు వసుమతీగర్భమునన్.
59

వ. అని యిట్లు చెప్పు నవసరంబున మునివాక్యంబునందు సంశ

     యింప వలవదు వసుమతికి జన్మించిన పుత్రుండు సంప్రాప్త

     యావనుం డగుడు దిగ్విజయార్థం బరుగవలయు నది నీ కభ్యు

     దయనిమిత్తం బని యశరీరవాణి యంతరిక్షంబున నేతెంచిన

     ధరణీశ్వరుండు పరమానందంబునం బొందియున్న కొన్ని

     దినంబులకు శుభముహూర్తంబున నద్దేవికి సర్వలక్షణలక్షి

		 ఈ పేజీలో చివరి మార్పు 15 సెప్టెంబరు 2021న 07:09కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

